
VOORWOORD:

B

'n Deel van hierdie grammatika het reeds drie
jaar gelede onder die naam van Grammatika van
die Afrikaanse Taaleksamen die lig gesien. Soos
die naam aandui, i5 hierdie deel opgestel miet die
doel om ’n leidraad te gee aan leerlinge in hulle
voorbereiding  vir die Afrikaanse-Taaleksamens
wat deur die Saamwerk-Ume van. Natalse Ver-
eniginge uitgeskrywe is." Behalwe die Taalboek
van dr. D. F. Malherbe was hierdié grammatika-
deel, onvolledig as dit was, tog nog die eerste
Afrikaanse grammatika wat verskyn het; en die
‘goeie ontvangs wat die oorspronklike pamﬂetjle
geniet het, het ons. daartoe aangemoedig om- dit
aan te vul en te verbeter en nou in die vorm vah

'n volledige grammatika uit te gee. Met die her-
sien en aanvul van hierdie boekie het ons gebruik
van die volgende boeke gemaak: Afrikaanse
-Taalboek, deur dr. D. F. Malherbe; Grammar of
Afrikaans, deur Botha en Burger; Nederlandgse
Spraakkunst, deur Koenen; en Prakties Holland-
se Spraakkunst, deur Van Ryn.

Hierdie boek bevat geen oefeninge nie, maar
’n aparte oefeningboek—Oefeninge en Taalwerk
—is in aparte boekvorm deur die opstellers van
hierdie grammatika uitgegee. Ongetwyfeld sal so
'n stel oefeninge die leerling tot veel meer nut
strek as enkele oefeninge in ’n grammatika bevat.
Dit dien as ’'n beter toets van sy kennis; en so 'n
boekie kan ook in verband met ander grammatikas
gebruik word.

Hierdie grammatika is oorspronklik geskrywe
met die doel om in 'n groot behoefte te voorsien—
die behoefte aan ’n grammatika of spraakkuns-



reéls wat die Afrikaanse leerling wat rondtastend
in die donker was, in die studie van sy eie taal
tot sekerheid en lig kon bring. Dat hierdie
behoefte nog bestaan, blyk uit die feit dat onlangs
soveel Afrikaanse grammatikas in die-lewe gekom
het; en ons stuur hierdie boekie die wéreld in op
hoop dat in elementére sowel as hoér onderwys
dit vir leerling en onderwyser tot nut mag wees.
Ons poging was om die spraakkunsreéls in die
eenvoudigste taal moontlik uiteen te sit, sodat selfs
'n kind dit maklik kan begryp; en waar hierdie
hoekie te kort skiet of aangevul of verbeter kan
word, sal ons bly wees om wenke daartoe van die
publiek te ontvang. .

Dat 'n derde uitgawe van die Grammatika nodig
is in minder as twee maande na die verskyning’
van die twede druk, het ons verwagtinge ver te
bowe gegaan en getuig van die byval wat dit
geniet. Ons voel bly en ge€erd dat ons ook so
'n ietsie kon bygedra het tot bevordering van die
Afrikaanse taal, en dit is met genoeé dat ons die
‘derde, veel verbeterde en verder uitgewerkte uit-
gawe die wéreld instuur.

'n ‘Aanhangsel word bygevoeg, waarin ons ons
sienswyse verduidelik waar dit met dié van sekere
*rietisie nie ooreenkom nie.

Ons bedank ook alle betrokke kollegas vir hul
vriendelike en welwillende aan- en opmerkinkies.
‘Ons stel dit hoog op prys.

M. JANSEN.
C. M. BOOYSEN.

Pietérmaritzburg,
April, 1922.

